
Julgamentu Adia Tanba Arguidu la Marka Prezensa 
 

Iha loron 20-21 Janeiru, tuir orariu Tribunal Distrital Suai sei prosesa julgamentu 

kazu krime simples 2 (ofensas corporal). Baze legal nudar bazea ba akuzasaun no 

alegasaun ba kazu krime simples refere mak artigu 351, 352 KUHP ho pena 

abstrata menus husi tinan lima. Tipu krime ne’ebe mosu mak hanesan asaltu 

entre individual nomos entre grupus. 

Loron hira antes halao prosesu julgamentu ba kazu rua refere, seksaun 

administrasaun/official justica tribunal hato’o ona notifikasaun atraves husi 

ministeriu publiku no polisia maibe to’o loron atu julgamentu arguidu husi kazu 

ofensas corporal ida la marka prezensa hodi tuir julgamanetu.  

 

Tanba arguidu la marka prezensa, portantu juiz ne’ebe lidera julgamentu deside 

atu adia julgamentu ba loron 10 Fevereiru 2009.. Desizaun ne’e bazea ba lei 

aplikavel artigu 256 kodigu prosesu penal katak karik arguidu la marka prezensa 

iha audiensia julgamentu entaun julgamentu bele adia.  

 

JSMP hetan informasaun katak notifikasaun ne’ebe tribunal hasai polisia la 

konsege hato’o ba arguidu tanba arguidu rasik muda ona nia pardeiru/hela fatin 

no agora dadauk hela iha Dili hodi kontinua nia estudu. JSMP hanoin katak 

tribunal bele foti medidas hodi responde situasaun ne’e bazea ba artigu 259.2 

kodigu prosesu penal. 

